
MGA SUPORTANG PANTURO
PAG-IMPRINT NG BOKABULARYO

Ang bokabularyo ay nagsisilbing batayan ng pag-unlad at pagkatuto sa lahat ng larangan ng paglaki at
paghubog ng mga bata. Isang napakabisang estratehiya sa pagtuturo sa mga bata, lalo na sa mga mag-
aaral ng dalawang wika, ay ang paggamit ng mga guro ng mga bagong salita at pagpapakilala ng mga
konsepto, pagkatapos ay pagpapatibay ng mga salitang ito sa iba't ibang konteksto sa oras ng grupo at
paglalaro.

ESTRATEHIYA NG POLL:

Ang Pag-imprint ng Bokabularyo ay nagpapalago ng kakayahan sa wikang pasalita at kaalaman sa
konsepto ng mga mag-aaral ng dalawang wika sa pamamagitan ng pagpapatibay ng kahulugan ng
mga salita gamit ang binibigkas, biswal, at pisikal na mga palatandaan.

Kapag paulit-ulit na ginagamit sa buong maghapon, ang pagpapatibay ng bokabularyo sa tulong ng
mga biswal na palatandaan, galaw, at kilos ay nagbibigay sa mga bata ng pagkakataon na magbigay-
kahulugan, makagawa ng mga koneksyon, at magsanay ng kanilang sariling wika at Ingles.

Ang Mga Biswal na Palatandaan gaya ng mga larawan, litrato, prop, at cognate chart ay tumutulong sa
pagpapakilala ng mga bagong konsepto at bokabularyo at nagpapalalim ng pag-unawa.

® Mga litrato na may label

¢ Dingding ng bokabularyo na may mga larawan
® Mga cognate chart na may mga larawan

® Mga poster ng recipe na may larawan at salita

® Mga poster ng wastong paghuhugas ng kamay na may larawan at salita

® Mga larawan at salita mula sa magasin, guhit ng bata, o alboum ng pamilya




Ang Mga Kumpas at Galaw ay nagpapatibay sa kahulugan ng salita sa pamamagitan ng pag-uugnay
ng pisikal na kilos sa mahahalagang bokabularyo. Kapag gumamit ang mga bata ng tiyak na pisikal na
pahiwatig, ito ay nag-a-activate ng memorya at tumutulong na maalala nila ang salita.

® Pumili ng ilang kumpas/galaw para sa mga piling salita at gamitin ito nang paulit-ulit sa buong
araw at linggo para matuto ang mga bata na iugnay ang kilos sa salita at masanay sa bagong
bokabularyo.

» Halimbawa, kung ang pangunahing salita ay "explore", ilagay ang isang patag na kamay
hanggang sa iyong mga kilay. Igalaw ang iyong ulo nang pabalik-balik na parang nagmamasid.
Ulit-ulitin ang salitang "explore" habang gumagalaw ka.

® |sama ang Pag-imprint ng Bokabularyo sa mga biswal na palatandaan, kumpas, at galaw sa
buong araw. Tandaan na ang paggamit ng mga kumpas at galaw sa bokabularyo sa mga oras ng
transisyon at pang-araw-araw na gawain ay magbubukas ng mga pagkakataon para sa mga bata
na simulan ang paggamit ng mga salitang ito sa kanilang pang-araw-araw na pag-uusap.

MGA MAPAGKUKUNAN:




